
				JUSTIZIA ADMINISTRAZIOA

				BARAKALDOKO LEHEN AUZIALDIKO 5 ZENBAKIKO EPAITEGIA

				5830

				EDIKTUA, ezkontzaz kanpoko seme-alabentzako neurrietarako 430/2017 prozeduraren ondoriozkoa.

				JAKINARAZPEN-ZEDULA

				Barakaldoko Lehen Auzialdiko 5 zenbakiko Epaitegian (Bizkaia), ezkontzaz kanpoko seme-alabentzako neurriei buruzko 430/2017 prozedura bideratu da, Cristina Hernandez Martinek eskatuta, Jesus Cortes Borjaren aurka. Prozedura horren gainean epaia eman da. Hona hemen idazpurua eta epaitza, kopiatuta:

				EPAITZA

				Partez baiesten dut Cristina Hernández Martínek Jesús Cortés Borjaren aurka aurkeztutako demanda. Hortaz, alderdien eta haien XXXXX alaba adingabearen arteko harremanak arautzeko neurri hauek onartzen ditut:

				Amak izango du alaba adingabearen zaintza eta jagoletza; guraso-ahala, berriz, bi gurasoena izango da. Gainera, gurasoen artean adostasunik egon ez denez, komunikazio- eta bisita-erregimen hau ezartzen dut:

				Bi astebururik behin, ostiraletan haurra ikastetxetik irteten denetik hasi eta astelehen goizean ikastetxera sartzen den arte, zubiak eta jaiegunak batuta, halakorik balego.

				Eskola-oporren erdiak; adostasunik ezean, aitak urte bikoitietan aukeratuko ditu eta amak urte bakoitietan.

				B) Alabaren aldeko mantenu-pentsio bat ezartzen da, hileko 100 eurokoa, eta zaintza ez duen gurasoak ordaindu beharko du, hilabete bakoitzeko lehen bost egunen barruan. Pentsioa urtero eguneratuko da Estatistika Institutu Nazionalak aldian-aldian argitaratutako Kontsumoko Prezioen Indizearen aldaketen arabera; zenbaketa hasteko oinarritzat ebazpen honen eguna hartuko da.

				C) Adingabekoaren aparteko gastuak guraso biek erdibana ordaindu beharko dituzte. Dena dela, urgentziazkoak ez diren aparteko gastuak biek baimendu beharko dituzte. Baimena emantzat joko da, baldin eta beste alderdiak jakinarazpen fede-emailea egin eta hurrengo 10 egunetan berariazko eragozpenik jartzen ez bada (komunikazio horretan adieraziko da zer gastu egin nahi den, zergatik den beharrezkoa, eta zenbat diru ordaindu behar den; eta, gainera, dagozkion agiriak jasoko dira han). Eta hori guztia auzialdian sortutako kostuei buruzko berariazko erabakirik hartu gabe.

				Aurkaratzeko modua: Bizkaiko Probintzia Auzitegian aurkeztutako apelazio-errekurtsoaren bidez (PZLb, 455. artikulua). Errekurtsoa egiteko, idazkia aurkeztu behar da epaitegi honetan, hogei egun balioduneko epean, jakinarazpena egin eta biharamunetik aurrera. Idazki horretan, bestalde, honako hauek adieraziko dira: aurkaratzea zein alegaziotan oinarritzen den, eta zein diren apelatutako ebazpena eta aurkaratutako erabakiak (PZLb, 458.2 artikulua).

				Errekurtsoa jarri ahal izateko, 50 euroko gordailua eratu beharko da, eta, egin ezean, ez da errekurtsoa izapidetzea onartuko. Gordailua egiteko, zenbateko hori zainpean jarri beharko da epaitegi honek Banco Santanderren duen gordailu eta kontsignazio kontuan. Kontuaren zenbakia hauxe da: 4795. Ordainagiriaren kontzeptua idazteko hutsunean, «errekurtsoa» dela adierazi beharko da (kodea: 02-Apelazioa). Diru-kopuru hori zainpean utzi izana egiaztatu egin beharko da errekurtsoa aurkeztean (BJLOko 15. XG).

				Errekurtsoa jartzeko gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Eta epai honen bidez erabaki, agindu eta sinatzen dut.

				Eta Jesus Cortes Borja demandatuari behar bezala jakinarazteko, eman eta sinatzen dut ediktu hau, Barakaldon (Bizkaia), bi mila eta hamazortziko azaroaren bederatzian.

				JUSTIZIA ADMINISTRAZIOAREN LETRADUA.

